
Devarajamangalam

દેવરાજમઙ્ગલમ્

શ્રીવરવરમુનિભિરનુગૃહીતં
શ્રીરસ્તુ ।
શ્રીમતે હયગ્રીવાય નમઃ ।
શ્રીમતે રામાનુજાય નમઃ ॥
યશ્ચક્રે દેવરાજસ્ય મઙ્ગલાશાસનં  મુદા ।
તં વન્દે રમ્યજામાતૃમુનિં  વિશદવાગ્વરમ્ ॥
મઙ્ગલં  વેધસો વેદિમેદિનીગૃહમેધિને ।
વરદાય દયાધામ્ને ધીરોદારાય મઙ્ગલમ્  ॥ ૧॥
વાજિમેધે વપાહોમે ધાતુરુત્તરવેદિતઃ ।
ઉદિતાય હુતાદગ્નેઃ ઉદારાઙ્ગાય  મઙ્ગલમ્  ॥ ૨॥
યજમાનં વિધિં  વીક્ષ્ય સ્મયમાનમુખશ્રિયે ।
દયામાનદૃશે તસ્મૈ દેવરાજાય મઙ્ગલમ્  ॥ ૩॥
વારિદશ્યામવપુષે વિરાજત્પીતવાસસે ।
વારણાચલવાસાય વારિજાક્ષાય મઙ્ગલમ્  ॥ ૪॥
અદ્યાપિ સર્વભૂતાનાં અભીષ્ટફલદાયિને ।
પ્રણતાર્તિહરાયાસ્તુ   પ્રભવે મમ મઙ્ગલમ્  ॥ ૫॥
દિવ્યાવયવસૌન્દર્યદિવ્યાભરણહેતયે ।
દન્તાવલગિરીશાય દેવરાજાય મઙ્ગલમ્  ॥ ૬॥
પુરુષાય પુરાણાય પુણ્યકોટિનિવાસિને ।
પુષ્પિતોદારકલ્પદ્રુકમનીયાય મઙ્ગલમ્  ॥ ૭॥
કાઞ્ચનાચલશ‍ૃઙ્ગાગ્રકાલમેઘાનુસારિણે  ।
સુપર્ણાંસાવતંસાય સુરરાજાય મઙ્ગલમ્  ॥ ૮॥

દેવરાજમઙ્ગલમ્

ભોગાપવર્ગયોરેકં વાઞ્છદ્ભ્યો દદતે દ્વયમ્ ।
શ્રીમદ્વરદરાજાય મહોદારાય મઙ્ગલમ્  ॥ ૯॥
મતઙ્ગજાદ્રિતુઙ્ગાગ્રશ  ‍ૃઙ્ગશ ‍ૃઙ્ગારવર્ષ્મણે  ।
મહાકૃપાય મદ્રક્ષાદીક્ષિતાયાસ્તુ મઙ્ગલમ્  ॥ ૧૦॥
શ્રીકાઞ્ચીપૂર્ણમિશ્રેણ પ્રીત્યા સર્વાભિભાષિણે ।
અતીતાર્ચાવ્યવસ્થાય હસ્ત્યદ્રીશાય મઙ્ગલમ્  ॥
અસ્તુ શ્રીસ્તનકસ્તૂરીવાસનાવાસિતોરસે ।
શ્રીહસ્તિગિરિનાથાય દેવરાજાય મઙ્ગલમ્  ॥ ૧૨॥
મઙ્ગલાશાસનપરૈર્મદાચાર્યપુરોગમૈઃ  ।
સર્વૈશ્ચ પૂર્વૈરાચાર્યૈઃ સત્કૃતાયાસ્તુ મઙ્ગલમ્  ॥ ૧૩॥
ઇતિ દેવરાજમઙ્ગલં  સમાપ્તમ્ ।

